
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ইতিপূর্বে কাব্যে অবচেতনী কল্পনার প্রভাব ছিল না যে তা নয় কিন্তু সে ছিল যেন নেপথ্য থেকে । এখন সে এসেছে প্রকাশু) রঙ্গমঞ্চে । আধুনিক সাহিত্যে ও আর্টে তার এই প্রকাশ্বতার বিশেষ একটা কাজ বিশেষ একটা দান আছে ব’লে ধরে নিতে হবে নইলে বলতে হবে তার আবির্ভাব একটা উপদ্রব ; বর্তমান যুগের বিরুদ্ধে এত বড়ো একটা অভিযোগ আনতে সাহস হয় না। ’
বর্তমান সাহিত্যে আমার অনভিজ্ঞতা আমি কবুল করি । তাই আমি খুজি এমন কোনো পথচারীকে যিনি এ পথের পথিকদের ঘনিষ্ঠভাবে জানেন, আধুনিক সাহিত্যে যার পরিচয় বই-পড়া পরিচয় নয়, যিনি কাছের থেকে নবীন কবিদের মনের সঙ্গে মন মিলিয়ে নেবার সুযোগ পেয়েছেন। সদ্যস্থষ্টির শিল্পবিকাশের আবহাওয়ায় র্যার চিত্তে আপন মজ্জার ভিতর থেকে প্রকাশের চেষ্টা সহজ হয়ে দেখা দিয়েছে তার কাছ থেকে এই নতুন ঋতুর ফুল-ফসলের সত্য খবর পাবার আশা করা যায়। অর্থাৎ এটা জানা চাই তার মধ্যে যে প্রভাব এসেছে সেটা অব্যবহিত, সেটা দূরের থেকে নকলের উদ্যম
নয় |
অমিয় চক্রবর্তীর খসড়া এবং ‘এক মুঠো বই দুটি পড়তে বসেছি এই বিশ্বাস মনে নিয়ে । ইংলণ্ডে র্যারা এই নূতন সাহিত্যের কর্ণধার অমিয় আজ অনেক দিন ধরে তাদের ঘনিষ্ঠ সঙ্গ পেয়ে এসেছেন। নূতন কালের কোন প্রেরণা
কোন বেদনা এই-সব কবিদের স্থষ্টিকে প্রাণবান করেছে কাছে

		 এই পাতা শেষ সম্পাদিত হয়েছে ০৮:৩১টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

